
ՀՀ կառավարության որոշման նախագծի

ՀՀ Արարատի մարզի Վեդի համայնքի (այսուհետ՝ Համայնք) ղեկավարը դիմել է ՀՀ ՏԿԵ նախարարություն՝ Հայաստանի Հանրապետության Արարատի մարզ, համայնք Վեդի, Վեդի ք., Արարատյան փողոց 44 հասցեում գտնվող, Հայաստանի Հանրապետության սեփականություն հանդիսացող անշարժ գույքը (այսուհետ՝ Գույք) Համայնքին նվիրաբերելու խնդրանքով։
Համայնքի ղեկավարը գրությամբ տեղեկացրել է, որ Վեդու համայնքապետարանը Վեդի քաղաքի և տասնութ գյուղական բնակավայրերի կոմունալ սպասարկում և ենթակառուցվածքների պահպանումն իրականացնող «Վեդի համայնքի կոմունալ սպասարկում և բարեկարգում»  համայնքային ոչ առևտրային կազմակերպության գործունեությունն ապահովելու նպատակով երեք տարի է, ինչ մասնավոր սուբյեկտից վարձակալում է հողատարածք՝ իր շինություններով։
Համայնքին լրացուցիչ ֆինանսական բեռից ազատելու, ինչպես նաև Կազմակերպության հարյուրից ավելի աշխատակիցների աշխատանքի համար մշտական և լիարժեք պայմաններ ապահովելու, քսանից ավելի տեխնիկական միջոցներն ապահով պայմաններում պահպանելու նպատակով առաջարկվել է Գույքը նվիրաբերել համայնքին։
Հիմք ընդունելով Համայնքի ղեկավարի գրությունը, ինչպես նաև Հայաստանի Հանրապետության կառավարության 2024 թվականի  դեկտեմբերի 19-ի N 2037-Ն որոշման N 2 հավելվածով հաստատված կարգի 9-րդ կետը՝ ՀՀ ՏԿԵՆ պետական գույքի կառավարման կոմիտեի կողմից մշակվել է «Գույք նվիրաբերելու մասին» ՀՀ կառավարության որոշման նախագիծ, համաձայն որի՝ առաջարկվում է Հայաստանի Հանրապետությանը սեփականության իրավունքով պատկանող, պետական կարիքների  օգտագործման համար նպատակահարմար չհամարվող, Հայաստանի Հանրապետության Արարատի մարզ, համայնք Վեդի, Վեդի ք., Արարատյան փողոց 44 հասցեում գտնվող, 1678․1 քառ. մետր մակերեսով շենք-շինությունները, ինչպես նաև դրանց զբաղեցրած, օգտագործման ու սպասարկման համար հատկացված 0.74805 հեկտար մակերեսով հողամասը նվիրաբերել Համայնքին՝ «Վեդի համայնքի կոմունալ սպասարկում և բարեկարգում»  համայնքային ոչ առևտրային կազմակերպության տեղակայման նպատակով։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Հայաստանի Հանրապետության Արարատի մարզ, համայնք Վեդի, Վեդի ք., Արարատյան փողոց 44 հասցեում գտնվող, 1678․1 քառ. մետր մակերեսով շենք-շինությունները, ինչպես նաև դրանց զբաղեցրած, օգտագործման ու սպասարկման համար հատկացված 0.74805 հեկտար մակերեսով հողամասը ՀՀ Արարատի մարզի Վեդի համայնքին նվիրաբերելը բխում է ՀՀ կառավարության 2021-2026թթ. ծրագրի պահանջներից։
«Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի։



